
 
                                                                                                              

 

 
 
 
 
 

Taflen Wybodaeth Llinell Faethu Cymru 
Maethu plant ar eu pen eu hunain sy’n ceisio lloches  
 
Mae’r daflen wybodaeth hon yn darparu diffiniad o blentyn ar ei ben ei hun yn ceisio 
lloches; rôl y llywodraeth a’r awdurdod lleol; mater masnachu plant a chamfanteisio; 
a chynghorion a chymorth i ofalwyr maeth.   
 
Rhagymadrodd  
Mae plant neu bobl ifanc sy’n cyrraedd y Deyrnas Unedig  yn ceisio statws 
ffoaduriaid, heb eu rhieni neu ofalwyr, yn dod fel arfer i ofal yr awdurdod lleol pan 
gânt eu nodi’n gyntaf.  Fel plant sy’n derbyn gofal, fe gânt yn aml eu lleoli mewn 
gofal maeth neu ofal preswyl, oni bai y gellir canfod aelod teuluol addas neu 
warcheidwad i ofalu amdanynt.    
 
Mae ar y plant a’r bobl ifanc hyn fel arfer anghenion cyfreithiol, emosiynol, addysgol, 
ffydd, iaith, cysylltiadau teuluol ac ymarferol cymhleth.    
 
Beth yw plentyn ar ei ben ei hun yn ceisio lloches (UASC)? 
Roedd yna 3,223 o geisiadau am loches oddi wrth blant ar eu pen eu hunain yn 
ceisio lloches yn y flwyddyn yn diweddu ym mis Mawrth, 2019, sef 31% o gynnydd 
o’i gymharu â’r flwyddyn flaenorol.1  Roedd plant ar eu pen eu hunain yn ceisio 
lloches i gyfrif am 10%  o gyfanswm y ceisiadau am loches yn y flwyddyn 
ddiweddaraf.  Mae nifer fechan o’r rhain yn byw yng Nghymru.  
 
Maent yn ddarostyngedig i ddeddfwriaeth fewnfudo, yn ogystal ag i ddeddfwriaeth yn 
ymwneud â phlant sy’n derbyn gofal.    
 
Mae plentyn ar ei ben ei hun yn ceisio lloches yn gyfreithiol yn blentyn sy’n derbyn 
gofal.  O’r herwydd, mae ganddynt yr un hawliau cyfreithiol ag unrhyw blentyn arall 
sy’n derbyn gofal.  Yn yr un modd, os caniateir iddynt aros yn y Deyrnas Unedig fel 
oedolion, mae ganddynt yr un hawliau cyfreithiol â’r holl bobl eraill sy’n ymadael â 
gofal, yn cynnwys cael buddion Pan Fydda i’n Barod. 
 
Pwy sy’n gwneud beth? 
Llywodraeth y Deyrnas Unedig sy’n gyfrifol am ddeddfwriaeth fewnfudo.  Mae’r 
Swyddfa Gartref yn goruchwylio prosesau mewnfudo a lloches, a all fod yn gymhleth 
ac yn cymryd llawer o amser. (Mae ‘Cefnogi Plant ar eu Pen eu Hunain sy’n Ceisio 
Lloches, Arwyddion Ffyrdd mewn Maethu’, gan Y Rhwydwaith Maethu, yn amlinellu 
canllaw proses loches).  Llywodraeth Cymru sydd â’r cyfrifoldeb datganoledig am 

 
1 https://www.gov.uk/government/publications/immigration-statistics-year-ending-march-2019/how-
many-people-do-we-grant-asylum-or-protection-to 
 



 
                                                                                                              

 

ddeddfwriaeth, am reoleiddio a chodau ymarfer ynglŷn â’u haddysg, iechyd, a bod yn 
blentyn sy’n derbyn gofal (neu’n berson sy’n ymadael â gofal).  Mae pob un 
awdurdod lleol yn gyfrifol am les y plentyn ac am gynorthwyo’r plentyn drwy’r broses 
ofal, gyda Chynllun Gofal a Chymorth, a’r prosesau mewnfudo a lloches. 
Prif rôl y gofalwr maeth yw darparu gofal a chymorth beunyddiol i’r plentyn.  Mae gan 
y gofalwr maeth y gorchwyl deuol o helpu’r plentyn i addasu i fywyd yng Nghymru, 
gan hefyd eu cynorthwyo i ymdrin â llawer o ofidiau ac ofnau a chanddynt amlhaen.  
Yn ychwanegol, fe all gofalwr maeth gwybodus, sy’n deall y broses loches, fod â rôl 
eiriolaeth bwysig (yn cynnwys cymorth i gadw’r holl ddogfennau’n drefnus ac yn 
ddiogel), ond nid eu rôl yw gweithredu fel cynghorydd cyfreithiol.  Bydd ar y person 
ifanc hefyd angen cael gwybodaeth a chynghorion arbenigol am fewnfudo, yn 
ychwanegol at wasanaethau cyfieithu ac eiriolaeth a chynrychiolaeth gyfreithiol. 
 
Asesu oedran 
Mae oedran person ifanc yn aml yn destun anghydfod, yn enwedig gan fod ond 
ychydig yn meddu ar ddogfennau cyfreithiol.  Mae hyn yn neilltuol o bwysig lle mae 
yna anghydfod ynglŷn â ph’ un a yw rhywun yn hŷn ynteu’n iau na 18 oed, gan fod 
hyn yn effeithio ar gyfrifoldeb yr awdurdod lleol am y person hwnnw.  Mae gan 
Gymru Becyn Cymorth Amlasiantaethol Cymru Gyfan i Asesu Oedran plant ar eu 
pen eu hunain yn ceisio lloches, i gynorthwyo mewn proses asesu o’r fath. 
 
Masnachu pobl, camfanteisio, radicaleiddio neu gamdriniaeth, megis Anffurfio 
Organau Cenhedlu Benywod (FGM)  
Efallai bod plant wedi’u masnachu i mewn i’r Deyrnas Unedig gydag oedolion a bod 
eu statws fel plant ar eu pen eu hunain yn ceisio lloches ond yn cael ei ddarganfod 
yn ddiweddarach.  Gallant ymddangos fel plant ar eu pen eu hunain yn ceisio lloches 
pan fônt yn cyrraedd y Deyrnas Unedig, dim ond i ddiflannu pan fo’u masnachwr 
pobl yn cysylltu â nhw.  Efallai fod plant eraill ar eu pen eu hunain yn ceisio lloches  
wedi’u smyglo i’r Deyrnas Unedig ond wedyn yn cael eu gadael i ofalu amdanynt eu 
hunain.  Cam-drin plant yw masnachu pobl a chamfanteisio bob amser.  Fel gofalwr 
maeth, fe fydd arnoch angen bod yn ymwybodol y gall plentyn ddal i fod mewn 
perygl oddi wrth eu masnachwr plant hyd yn oed ar ôl iddo gael ei leoli gyda chi.  
Byddwch yn wyliadwrus am arwyddion bod y plentyn yn aros am oedolion nad ydynt 
yn perthyn iddynt, neu’n derbyn cyfathrebiadau oddi wrthynt. 
 
Gall unrhyw weithgareddau amheus neu heb eglurhad arwain at y sefyllfa lle y gall y 
person ifanc fod wedi dod o dan ddylanwad gweithgareddau radicaleiddio, naill ai’n 
uniongyrchol gan grwpiau eithafol neu ar-lein.   
 
O ran pryderon am blentyn neu oedolyn ifanc, dilynwch Ganllawiau Ymarfer Cymru 
Gyfan ar ddiogelu plant, a siaradwch â’r arweinydd diogelu dynodedig yn eich 
asiantaeth faethu.  Nodwch, os gwelwch yn dda, fod yna rwymedigaeth gyfreithiol ar 
bob gweithiwr proffesiynol i ddiogelu plant sy’n dod atynt.  I gael cymorth y tu allan i 
oriau gwaith, cysylltwch â’ch gwasanaethau cymdeithasol plant lleol neu’r heddlu, 
gan amlygu’n benodol eich pryder am fasnachu plant neu gamdriniaeth.   
 
Gellir canfod rhagor o adnoddau a chymorth yn:   

• Canolfan Gynghori ar Fasnachu Plant arbenigol yr NSPCC (gweler yr adran 
Adnoddau). 



 
                                                                                                              

 

• Mae Cyngor Ffoaduriaid Cymru neu’r Groes Goch Brydeinig (gweler yr adran 
Adnoddau) yn rhoi cyngor ynglŷn â sut y gallwch helpu os oes ar blentyn 
eisiau cymorth i ganfod teulu yn y Deyrnas Unedig neu i gyfathrebu â theulu 
sy’n dal i fyw yn eu gwlad wreiddiol.    

• Mae gan Barnardo’s Wasanaeth Gwarcheidwaid Masnachu Plant Annibynnol 
(gweler yr adran Adnoddau).    

 
Os ydych yn gyfarwydd ag iaith, diwylliant neu grefydd y plentyn, fe gaiff y pythefnos 
gyntaf o bontio i’r lleoliad newydd ei esmwytho drwy eiriau a gwrthrychau cyfarwydd, 
drwy gynnig lle i weddïo yn eu hystafell, gwasanaethau lleol, neu fwydydd pan 
gyrhaeddant.  Yn ychwanegol, efallai y gwnânt ofyn am gysylltu â theuluoedd lleol 
sy’n gysylltiedig â’u harferion crefyddol, iaith neu ddiwylliant, megis mynychu 
gwasanaethau, gwyliau neu ddefodau rheolaidd. 
Gall gwneud gweithgareddau beunyddiol gyda’ch gilydd fod yn ffordd gadarnhaol o 
fagu hyder a pherthnasau.  Fel rydych yn gwneud pethau gyda’ch gilydd, fe allwch 
ddysgu sgiliau newydd, yn ogystal â throsglwyddo’ch sgiliau’ch hun.   
 
Yn gychwynnol, ar ôl iddynt gofrestru â Meddyg Teulu lleol, fe fydd ar y rhan fwyaf 
angen cymorth ychwanegol gydag iechyd (am ddim ar y GIG, ni waeth beth fo’r 
statws mewnfudo), mynychu ysgol os yn iau nag 16 oed, dysgu Saesneg fel ail iaith 
(ESOL - Saesneg ar gyfer Siaradwyr Ieithoedd Eraill), ac ennill cymwysterau 
addysgol ffurfiol.   
 
Gall plant ar eu pen eu hunain yn ceisio lloches adweithio’n annisgwyl ac yn gryf i’r 
hyn fydd yn ddigwyddiadau beunyddiol i’r teulu maeth.  Gall y rhain fod yn 
gysylltiedig â thrawma, disgwyliadau wedi’u seilio ar brofiadau’r gorffennol, neu heb 
fod yn gyfarwydd â bywyd yng Nghymru.  
 
Yn ychwanegol, fe fydd ar ofalwyr maeth angen bod yn sensitif i faterion:   

• efallai y bydd gan wasanaethau cymdeithasol ond ychydig neu ddim 
gwybodaeth am y person ifanc 

• adweithiau fel nad yw gwasanaethau iechyd a’r heddlu yn swnio fel mannau 
diogel   

• profiadau o ddrwgdeimlad, bwlio, rhagfarn neu gamdriniaeth feunyddiol  
• pryderon am y rhagolygon y gallant orfod dychwelyd i’w gwlad wreiddiol 
• gall y person ifanc fynd ar goll, fydd yn golygu rhoi gwybod i’r gwasanaethau 

cymdeithasol ar unwaith.  
 
 
Adnoddau  
 
Y Rhwydwaith Maethu 
Cefnogi Plant ar eu Pen eu Hunain yn Ceisio Lloches, Arwyddion Ffyrdd mewn 
Maethu 
fosteringresources.co.uk/?cid=1&sid=3&pid=587&p=0 
 
Canolfan Gyfreithiol Plant Abertawe Llywodraeth Cymru   
Cyfres o daflenni gwybodaeth ar gyfer pobl ifanc sydd yn eu canfod eu hunain yng 
Nghymru yn ceisio lloches, heb deulu i ofalu amdanynt 



 
                                                                                                              

 

https://gov.wales/sites/default/files/publications/2019-08/child-first-looking-after-
unaccompanied-asylum-seeking-children-in-wales.pdf  
 
Gwybodaeth i ofalwyr maeth am faethu plant ar eu pen eu hunain sy’n ceisio lloches 
yng Nghymru 
https://gov.wales/sites/default/files/publications/2019-04/child-first-looking-after-
asylum-seeking-children-in-wales-foster-carers.pdf  
 
Canllaw Ymarfer Gorau ar gyfer Gweithwyr Cymdeithasol yng Nghymru sy’n 
cynorthwyo plant ar eu pen eu hunain sy’n ceisio lloches 
https://gov.wales/unaccompanied-asylum-seeking-children-guidance  
 
Cyngor Ffoaduriaid Cymru  
Darparu cyngor, gwybodaeth a chymorth. 0300 303 3953  
welshrefugeecouncil.org.uk/ 
https://wrc.wales/wp-content/uploads/2020/02/MSiW-Briefing-Unaccompanied-
Asylum-Seeking-Children.pdf 
 
Canolfan Gyfreithiol Plant Coram  
Cynghorion Prosiect Plant sy’n Ymfudwyr.  Cynghorion drwy e-bost gan gyfreithiwr 
arbenigol ynghylch pob mater sy’n effeithio ar blant ymfudwyr, plant sy’n ceisio 
lloches a phlant ffoaduriaid 
childrenslegalcentre.com/get-legal-advice/immigration-asylum-nationality/advice-line/  
I gael gwybodaeth gyfreithiol: childrenslegalcentre.com/resources  
 
Cyngor Ffoaduriaid  
Gwasanaeth Cynghori Plant: gwasanaeth cenedlaethol yn darparu cynghorion a 
chymorth i blant  020 7346 1134 neu e-bost children@refugeecouncil.org.uk  
refugeecouncil.org.uk/latest/projects/childrens-advice-project/  
Y broses yn ymwneud â lloches: 
https://refugeecouncil.org.uk/wp-content/uploads/2019/06/Separated-children-
asylum-process-journey-map.pdf 
 
Canolfan Gynghori ar Fasnachu Plant (CTAC) yr NSPCC 
Cynghorion a chymorth i weithwyr proffesiynol sy’n pryderu y gall person ifanc fod yn 
ddioddefwr masnachu plant: 0808 800 5000 neu e-bost help@nspcc.org.uk    
learning.nspcc.org.uk/services/child-trafficking-advice-centre/  
 
Grŵp Adolygu Gweithdrefnau Amddiffyn Cymru Gyfan 
Canllawiau Ymarfer Cymru Gyfan ar gyfer Diogelu Plant y gallant fod wedi’u 
masnachu  
childreninwales.org.uk/wp-content/uploads/2015/09/All-Wales-Practice-Guidance-
for-Safeguarding-Children-Who-May-Have-Been-Trafficked.pdf  
 
Llywodraeth Cymru    
Canllawiau statudol i helpu i atal plant a phobl ifanc rhag colli’u haddysg: Pecyn 
cymorth ymarferol i helpu i adnabod plant a phobl ifanc sy’n colli addysg 
 https://dera.ioe.ac.uk/554/7/101419missingeducationen_Redacted.pdf  
 



 
                                                                                                              

 

Gweithdrefnau Diogelu Cymru  
https://safeguarding.wales/ 
Barnardo’s 
Gwybodaeth am Wasanaeth Gwarcheidwaid Masnachu Plant Annibynnol Barnardo’s  
https://www.barnardos.org.uk/what-we-do/protecting-children/trafficked-children  
 
Ysgolion Noddfa 
Wedi’u hymrwymo i ysgol fod yn lle diogel a chroesawgar i bawb, yn enwedig i’r 
rheiny sy’n ceisio noddfa 
schools.cityofsanctuary.org/  
 
Y Groes Goch Brydeinig 
Teuluoedd sydd ar goll 
redcross.org.uk/get-help/find-missing-family  
 
Partneriaeth Ymfudo Strategol Cymru 
Asesu Oedran Plant Ar Eu Pen Eu Hunain Sy’n Ceisio Lloches: Pecyn Cymorth 
Amlasiantaethol Cymru Gyfan, 2015 
wlga.wales/SharedFiles/Download.aspx?pageid=62&mid=665&fileid=2462  
 
Tramwyfa Ddiogel (Safe Passage) 
Llwybrau Cyfreithiol i Noddfa   
safepassage.org.uk/refugees-welcome/ 
 
Gweithredu dros Ffoaduriaid (Refugee Action) 
Darparu cymorth sylfaenol y mae ar ffoaduriaid ei angen i fyw eto ag urddas 
refugee-action.org.uk/about/our_vision/  
 
 
Sut y gall Y Rhwydwaith Maethu helpu  
 
Mae’r Rhwydwaith Maethu yn cynnig cynghorion, gwybodaeth a chymorth.  Mae ein 
harbenigedd a’n gwybodaeth bob amser yn gyfoes ac ar gael drwy’n llinellau 
cymorth, cyhoeddiadau, hyfforddiant a’n gwasanaethau ymgynghori hanfodol i 
aelodau. 

 
Cyngor 
Llinell Faethu Cymru 
Ffoniwch ni ar 0800 316 7664 o 9.30yb - 12.30yp o ddydd Llun i ddydd Gwener. 
Os ydych yn ffonio ar adegau eraill, gadewch neges, os gwelwch yn dda, ac fe wna 
rhywun eich ffonio yn ôl cyn gynted â phosibl. 
 
Fe allwch anfon e-bost atom yn: 
fosterlinewales@fostering.net 

 
Cymorth ac adnoddau 
Mae ein gwefan yn ffynhonnell hanfodol o wybodaeth, tra bod ein cymuned ar-lein yn 
dod â gofalwyr maeth ynghyd i gael cymorth a chyngor gan gymheiriaid.  Fe allwch 



 
                                                                                                              

 

fewngofnodi i rannu’ch profiad ac i gael cyngor gan ofalwyr maeth eraill.  Mae ein 
cymuned ar-lein yn fan diogel a sicr i drafod materion gofal maeth.  
thefosteringnetwork.org.uk 
 
 
Hyfforddiant a gwasanaeth ymgynghori 
Lle bynnag rydych yn eich gyrfa faethu, fel gofalwr maeth, gweithiwr cymdeithasol 
neu reolwr, mae gan Y Rhwydwaith Maethu ystod o hyfforddiant wedi’i gynllunio i 
ddiwallu’ch anghenion datblygu. 
 
I gael mwy o wybodaeth, cysylltwch â’n rheolwr dysgu a datblygu, Sarah Mobedji, yn 
sarah.mobedji@fostering.net. 
 
 
Ynglŷn â’r Rhwydwaith Maethu  
Y Rhwydwaith Maethu yw prif elusen faethu y Deyrnas Unedig, sy’n dod â phawb 
ynghyd sy’n gysylltiedig â bywydau plant maeth i wneud gofal maeth y gorau un y 
gall fod. 
 
Cysylltu 
I ganfod mwy o wybodaeth am ein gwaith yng Nghymru, cysylltwch, os gwelwch yn 
dda, â: 
Rhwydwaith Maethu Cymru 
33 Heol y Gadeirlan 
Caerdydd CF11 9HB  
 
Ffôn:  029 2044 0940  
E-bost:  wales@fostering.net 
Gwe: thefosteringnetwork.org.uk 
 
Canfyddwch ni ar Facebook: facebook.com/thefosteringnetwork  
Dilynwch ni ar Twitter: @fosteringnet  
Dilynwch ni ar Instagram: @fosteringnet 

